
ODDIY TOG‘RAYHON- ORIGANUM VULGARE L. NING URUG‘INING 

UNUVCHANLIGI 

 

Begmatova M.X 

 

Annotatsiya.Samarqand viloyati sharoitida Oddiy tog‘rayhon — Origanum 

vulgare L.ning urug‘ining unuvchanligiSamarqand veterinariya meditsinasi instituti 

biotexnologiya laboratoriyasida olib borildi va quyidagi natijalarga erishildi. 

Tayanch so‘zlar:  Ko‘p yillik, xushbo‘y, tik o‘suvchi, sershoxli, tukli, to‘rt 

qirrali, cho‘ziq, tuxumsimon, o‘tkir uchli, tekis qirrali, qalkonsimon to‘pgul, 

ro‘vaksimon, yong‘oqcha.  

 

Kirish. Har yili farmatsevtika korxonalari va boshqa tabiatdan foydalanuvchilar 

tomonidan 121 ga yaqin yovvoyi dorivor o‘simliklar kvotaviy buyurtmalarga kiritiladi, 

shu jumladan Qizil kitobga kiritilgan va endem turlar ham. SHuning uchun keng 

tarqalgan dorivor o‘simliklarni inventarizatsiya qilish, ularning zaxiralarini ro‘yxatga 

olish, ulardan barqaror foydalanish yo‘llarini izlash juda dolzarb muammo hisoblanadi 

[4 ]. 

Respublika rahbariyati dorivor o‘simliklardan samarali foydalanish choralarini 

ko‘rmoqda. Misol uchun, O‘zbekiston Respublikasi Prezidentining 2020 yil 26 

noyabrdagi PQ-4901-son “Dorivor o‘simliklarni etishtirish va qayta ishlash, ularning 

urug‘chiligini yo‘lga qo‘yishni rivojlantirish bo‘yicha ilmiy tadqiqotlar ko‘lamini 

kengaytirishga oid chora-tadbirlar to‘g‘risida” gi qarori qabul qilindi[ 1]. 

Ushbu qaror respublika hududidagi noyob va yo‘kolib borayotgan yovvoyi 

dorivor o‘simliklarni muhofaza qilish va mavjud turlarni ko‘paytirish uchun ularning 

urug‘chiligini yo‘lga qo‘yishni rivojlantirish bo‘yicha ilmiy tadqiqotlar ko‘lamini 

kengaytirishga qaratilgan. 

O‘zbekistonning tabiiy iqlim va tuproq sharoitlari mazkur noyob giyoh o‘sishi 

uchun har jihatdan qulay. Noyob dorivorlik xususiyatiga ega bu o‘simlik tabiatimizda 

tobora kamayib bormoqda. Uning xususiyatlarini o‘rganish va asrab qolish soha 

xodimlari oldidagi muhim vazifalardan biridir[2]. 

Tabiatimizda dorivor o‘simliklarning turi juda ko‘p. Ana shunday istiqbolli 

o‘simliklardan biri Oddiy tog‘rayhon — Origanum vulgare L. Afsuski bu o‘simlikning 

biologik xususiyatlari, uni etishtirish texnologiyasi, kimyoviy tarkibini o‘rganish 

sohasida olib borilgan ilmiy tatqiqot ishlari etarli darajada emas. 

Material va metodlar.Urug‘larning laboratoriya sharoitida unib chiqishini N.N. 

Kuleshov (1963) usulida [3] aniqlandi. Urug‘ning unib chiqish energiyasi va 

unuvchanligini aniqlash uchun petri likobchalarida 100 donadan urug‘ ekib, 5-10, 15, 

20, 25, 300S haroratda o‘stirildi. Har bir tajriba varianti 4 takrorlikda qo‘yildi.  

Natijalar va tahlillarTajriba to‘rt qaytariqda olib borildi. (2020, I.Xamdamov, 

X. Boboeva) ma’lumotlariga qaraganda olingan natijalar №1 jadvalda keltirilgan. 

Introduksiya qilinadigan har bir yangi o‘simlikni o‘stirish uchun uning 

individual taraqqiyoti (ontogenezini) qonuniyatlarini o‘rganish muhim ahamiyatga 

ega. 

 
 

Urug‘ning tinim holati – evolyusion hisoblanib, asosiy adaptativ xususiyatlardan 

biridir. Origanum vulgare L.urug‘lari to‘q qo‘ng‘ir rangda bo‘lib, juda kichik cho‘ziq 

shaklda, uzunligi 1,1-1,3 mm va eni 0,4-0,5 mm atrofida bo‘ladi. Ming dona urug‘ining 

og‘irligi 0,11-0,12 gr ni tashkil etadi. 

Origanum vulgare L.urug‘lari to‘q qo‘ng‘ir rangda bo‘lib, juda kichik cho‘ziq 

shaklda, uzunligi 1,1-1,3 mm va eni 0,4-0,5 mm atrofida bo‘ladi. Ming dona urug‘ining 

og‘irligi 0,11-0,12 gr ni tashkil etadi. 

Origanum vulgare L.ning ontogenezini o‘rganish natijasida ma’lum bo‘ldiki, 

ularni urug‘larining unuvchanlik xususiyati yuqori bo‘lib, ekish oldidan skarifikatsiya 

yoki stratifikatsiya qilish shart emas. Bizning tajribalarimiz ko‘rsatishicha urug‘lar 

laboratoriya sharoitida 10-12 kunlari unib chiqa boshlaydi. 14-16 kunlari urug‘palla 

barglari bir-biriga yopishgan holda sariq rangda nomoyon bo‘ladi. Origanum vulgare 

L.urug‘ining unib chiqish quvvatini aniqlash uchun tajriba 20 oktyabrda petri 

likobchasida qo‘yildi. Har bir petri likobchasida 100 tadan urug‘ ekildi. Tajriba to‘rt 

takrorlikda olib borildi. Urug‘ning unib chiqish quvvati  5, 10, 15, 20, 25, 30 va 350S 

haroratlarda o‘rganildi (1-jadvalda). 

1-jadval 

Origanum vulgare L.urug‘ininglaboratoriya sharoitida turli xil haroratlarda 

unib chiqish quvvati (n=4) 

 
C Urug‘ning unib Unib chiqish quvvati  

o‘simlik soni/ kun 

Origanum vulgare L. urug‘ining unish quvvatini o‘rganish shuni ko‘rsatadiki 

laboratoriya sharoitida ekilgan urug‘lar 10-12 kunlarda unib chiqa boshladi. Unib 

chiqish quvvati harorat darajasiga bog‘liq bo‘lib eng past ko‘rsatgich   50S haroratda 

kuzatilib, 15 kuni 7,5 ta urug‘ unib chiqdi. Harorat ortib borishi bilan bu ko‘rsatgich 

ijobiy tomonga o‘zgarib borishi aniqlandi. Chunonchi 100S haroratda unib chiqish 

quvvati 10,8% ga teng bo‘lib ekilgandan keyin 14 chi kunda kuzatildi. Bu ko‘rsatgich 

150S da 10 chi kuni   11,7%, 200S da 8 chi kuni 52,7% ga, 250S da 12 chi kuni 28,4% 

ga, 300S da 13 chi kuni 15,7% va 35 0S da 14 kuni 9,7% ga teng bo‘ldi. Demak, 

Origanum vulgare L.urug‘ining unib chiqish davomiyligi 10-12 kunga teng bo‘lib eng 

yuqori unib chiqish quvvati 200S haroratda kuzatildi. 

Xulosalar 

Demak tajriba natijalaridan xulosamiz shundan iboratkiOriganum vulgare L.  

urug‘ining yalpi unib chiqishi bo‘lib o‘sish quvvati bo‘yicha eng yuqori ko‘rsatgich 

200S da kuzatilib 52,3% ga teng bo‘ldi. 

Hozirgi kunda bu o‘simlik urug‘ining biologik xususiyatlarini va 

yetishtirishning texnologik elementlarini aniqlash uchun Samarqand viloyati sharoitida 

tajribalar  olib borilmoqda. 

